
 
Hierdie dokument is die 

BELEID t.o.v. 
LEERDERAFWESIGHEID                

EN LAATKOMMERY 

  

1. Inleiding 
Hierdie beleid dien as riglyn vir die hantering van leerders wat afwesig is en of laatkom vir 
skool.  Ten spyte van die beleid sal die skool hom altyd ten doel stel om leerders aan te moedig 
om hulle skoolbesoekrekord so hoog as moontlik te hou, sodat leerders ten volle kan voordeel 
trek uit die opvoedkundige waarde en doelstellings van die skool se akademiese en buite-
kurrikulêre program. 

2. Beleid t.o.v. kontrole van aanwesigheid 
 Elke skooldag begin met ‘n registerperiode vanaf 07:40 – 08:00.  Tydens die registerperiode 

word leerders aanwesig/afwesig gemerk deur die registeronderwyser. 
 Die register word na die Graadvoogde gestuur wat ‘n lys maak van hulle Graad se 

afwesighede. 
 Leerdersake berei ‘n lys voor van al die grade se afwesigheid vir die dag. 
 Die lys van afwesighede word na die akademiese personeel gestuur vir kennisname van die 

dag se afwesighede. 
 Leerdersake lees elke dag se teenwoordigheidstatistiek in op Principal Primary (die skool se 

administratiewe stelsel) 

3. Beleid t.o.v. hantering van laatkommers 
 Om 08:00 sluit al die skool se hekke en word slegs oopgesluit gedurende pousetye en vir 

MBK-klasse wat buite die gebou praktiese sportonderrig kry. 
 Alle leerders wat na 08:00 by die skool aanmeld, kan slegs by die skool se Hoofingang 

ingelaat word en meld aan by Leerdersake 
 By leerdersake word die laatkommer teenwoordig gemerk, en ontvang ‘n 

toestemmingsbrief om in die klas toegelaat te word. 
 Geen laatkommer mag sonder ‘n toestemmingsbrief in ‘n klaskamer toegelaat word nie. 

4. Bevestiging van afwesigheid 
 Alle leerderafwesigheid moet bevestig word deur: 
 ‘n oproep vanaf die ouers/voogde 
 ‘n afwesigheidsbrief vanaf die ouers/voogde  
 ‘n doktersbrief en/of ander dokument as bewys van afwesigheid. 



 
 

 

 

 

 

 

 

 

 

 

 

 

 

 

5.  Kommunikasie met ouers insake afwesigheid van leerders 

 Sodra die dag se administrasie van afwesighede afgehandel is, kry elke afwesige leerder se 
ouer/voog ‘n sms om te bevestig dat hulle kind afwesig is. 

 Ouers word aangemoedig om te reageer op die sms veral in gevalle waar ouers weet hulle 
kind is skooltoe vir die dag.  Op die manier word gevalle van skoolglippery vinnig 
aangespreek. 

6. Perioderegisters 

 Daar word van alle vakpersoneel verwag om elke periode teenwoordigheidskontrole te 
doen voor die dag se les in aanvang neem. 

 Omdat personeel reeds ingelig is oor watter leerders afwesig is vir ‘n spesifieke skooldag, is 
dit maklik om agter te kom as ‘n leerder wat wel by die skool is nie hulle klas bywoon nie. 

 Sodanige leerders word onmiddellik deur middel van die interkomstelsel en die personeel 
se whattsappgroep versoek om na die klas te gaan. 

 Daar word ook met leerdersake geskakel om te bevestig of die leerder uitgegeteken is of 
nie. 

 Indien ‘n leerder wel aanwesig was gedurende die dag, maar nie opgespoor kan word 
gedurende die dag nie, word die ouers/voogde gekontak en in kennis gestel dat die leerder 
wederegtelik die skoolgronde verlaat het, en dat die skool nie verder verantwoordelik 
gehou kan word vir sodanige leerder nie. 

